
1.0 PENDAHULUAN

Kementerian Perindustrian dan Sumber-Sumber Utama (KPSU) ditubuhkan pada 1™
Januari 1989 yang mana tanggungjawab utamanya ialah untuk mempelbagaikan
ekonomi melalui perkembangan perindustrian dan sumber-sumber utama. Sejak
penubuhannya sehingga kini, KPSU telah mencapai beberapa perkembangan dan
pembangunan dari segi organisasi, infrastruktur, sumber tenaga manusia, pelbagai
projek dan aktiviti ekonomi melalui penglibatan pengusaha-pengusaha kecil dan
sederhana di Negara ini termasuklah pelabur-pelabur asing.

Dalam melaksanakan tanggungjawab yang dimandatkan kepada Kementerian ini, KPSU
mempunyai wawasan kearah “MENJADIKAN NEGARA BRUNEI DARUSSALAM SEBAGAI NEGARA
YANG MEMPUNYAI PELBAGAI EKONOMI YANG BOLEH BERTAHAN DENGAN TAHAP SARA DRl YANG
BERMAKNA" dan menggariskan misi untuk “MENGGALAKKAN DAN MEMUDAHKAN KEGIATAN-

KEGIATAN PERINDUSTRIAN YANG PRODUKTIF UNTUK KESEJAHTERAAN NEGARA BRUNEI DARUSSALAM”

1.1 Dasar Perlaksanaan

Bagi mendukung hasrat kerajaan Kebawah Duli Yang Maha Mulia ke arah kepelbagaian
ekonomi, KPSU telah menggariskan beberapa dasar utama termasuk:

» Dasar terbuka untuk menarik pelaburan langsung luar negara (FDI);

= Dasar memupuk dan meningkatkan kemajuan industri bukan minyak yang sudah
sedia ada;

» Dasar menggalak industri baru untuk pasaran dalam negeri;
= Dasar menggalak industri baru untuk pasaran eksport;

= Dasar menggalak sektor pengeluaran dan pembuatan yang menjurus ke arah

mengukuhkan keselamatan permakanan; dan

= Dasar menggalak industri yang menggunakan sumber — sumber utama

tempatan.



1.2 Sasaran Pencapaian

Sebagai sukat — sukat untuk menilai pencapaian dalam mengerakkan kepelbagaian
ekonomi, KPSU telah meletakkan sasaran yang dapat mengukuhkan lagi tahap
penerapan sosio-ekonomi yang mampan iaitu untuk:

= Meluaskan asas pergantungan ekonomi supaya lebih banyak kegiatan-kegiatan
yang menjadi sumber GNP dan seterusnya pendapatan;

= Mewujudkan lebih banyak peluang pekerjaan;
= Meningkatkan kemajuan sektor swasta; dan

= Mengurangkan pergantungan kepada sektor Kerajaan bagi pekerjaan.

1.3 Strategi Utama

Usaha kearah menjana pertumbuhan ekonomi memeriukan satu iklim perniagaan dan
pelaburan yang kondusif dan berdayasaing terutamanya untuk menggalakkan
penglibatan perusahaan kecil dan sederhana (PKS) dan pelabur-pelabur asing dalam
mempesatkan pembangunan kepelbagaian ekonomi. Usaha ke arah mewujudkan iklim
perniagaan dan pelaburan ini merupakan satu strategi utama Kementerian ini.
Pendekatan bagi mencapai strategi ini adalah melalui pelbagai program dukungan iaitu:

= Penyediaan pakej insentif yang telus dan lebih baik berbanding dengan insentif
negara-negara luar;

s Penyediaan infrastruktur yang unggul dan komprehensif;

s Peruntukan peraturan dan undang-undang yang telus untuk memudahkan dan

memberi keselamatan kepada perusahaan dan pelaburan;
* Penyediaan tatacara pemerosesan yang cepat dan berkesan;

= Penyediaan dasar-dasar Kerajaan yang telus yang dapat menggalak pertumbuhan

ekonomi dan dapat menangani isu semasa dan mendatang; dan

» Penyediaan kemudahan kewangan kepada usahawan tempatan.



1.4 Peruntukan Rancangan Kemajuan Negara

KPSU telah ditubuhkan pada fasa pertama dalam perancangan jangka panjang 20 tahun
yang sedang giat dijalankan, iaitu semasa RKN 5. Penekanan meluas terhadap
kepelbagaian ekonomi temyata dalam peningkatan yang ketara pada harga rancangan
kemajuan yang diluluskan yang meningkat dari 3.8% dalam RKN 4 kepada 15.5%
dalam RKN 8 bagi sektor Perindustrian dan Perdagangan yang merangkumi sektor -
sektor pertanian, perhutanan, perikanan dan sektor kemajuan perusahaan yang terdiri
dari sektor-sektor pembuatan, pelancongan dan pembangunan keusahawanan. ( Rajah

2).

RAJAH 1: TREN PECAHAN HARGA RANCANGAN KEMAJUAN NEGARA KE 4
HINGGA KE 8 MENGIKUT SEKTOR UTAMA

Diantara lapan sektor utama dalam RKN, cuma sektor Perindustrian dan Perdagangan,
dan sektor Rampaian sahaja yang semakin mendapat keutamaan dari segi pengagihan
belanjawan. Sektor Teknologi Info-Komunikasi dan Sains & Teknologi hanya mula
dimasukkan sebagai sektor utama dalam RKN ke 8. Peningkatan ini jelas mencerminkan
komitmen dan kesungguhan kerajaan untuk melaksanakan program kepelbagaian
ekonomi yang dihasratkan akan memberikan sumbangan yang dapat mengimbangi
sumbangan sektor minyak dan gas.

Pelaburan kerajaan melalui peruntukan RKN 4 hingga RKN 8 bagi semua sektor sumber
utama dan perindustrian berjumiah B$2,802.9 juta yang merangkumi B$385.8 juta bagi
sektor pertanian, B$233.7 juta bagi sektor perikanan, B$209.6 juta bagi sektor
perhutanan, dan B$1,937.8 bagi sektor kemajuan perusahaan. Peningkatan yang tinggi
dalam sektor kemajuan perusahaan ialah bagi menyediakan kawasan-kawasan
perindustrian terutamanya bagi industri teknologi tinggi dan program-program
pelancongan, bantuan kewangan melalui Tabong Kemajuan Perusahaan (Industrial
Development Fund — IDP), dan pelaburan melalui Semaun Holdings Sdn. Bhd. Pecahan
peruntukan RKN 4 hingga RKN 8 yang diluluskan adalah dalam Rajah 2.

RAJAH 2: HARGA RANCANGAN KEMAJUAN NEGARA KE 4 HINGGA KE
8 BAGI EMPAT SEKTOR UTAMA DI BAWAH KPSU

2.0 PENCAPAIAN

2.1 Sumbangan Sektor Sumber Utama, Pembuatan Dan Pelancongan Kepada
Keluaran Dalam Negara Kasar (KDNK)

Pencapaian 20 tahun ini mencakupi pencapaian semasa Jabatan Pertanian, Perikanan
dan Perhutanan dan Unit Industri di bawah Kementerian Pembangunan disepanjang
tempoh tahun 1984 - 1988. Pelbagai inisiatif untuk meningkatkan kepelbagaian ekonomi
telah disedia dan dilaksanakan oleh Kementerian Perindustrian dan Sumber-Sumber
Utama seperti yang telah digariskan dalam strategi utama Kementerian diantaranya ialah
dalam menyediakan infrastuktur asas, dasar dan perundangan yang mesra bisnes,
kemudahan kewangan bagi memudah dan mengalakkan pertumbuhan aktiviti ekonomi.
Walaubagaimana pun sumbangan kepada KDNK dari sektor sumber utama, pembuatan
dan pelancongan di sepanjang 20 tahun kebelakangan berada di tahap yang rendah
disebabkan oleh masalah domestik dan keadaan ini telah ditambah dengan krisis
ekonomi sejagat yang berlaku. Krisis multi dimensi yang berlaku sejak 20 tahun
kebelakangan akibat daripada kejatuhan bursa saham New York (Black Monday, 1987),
bencana alam El-nino dan La Nina, krisis kewangan serantau, kejatuhan harga minyak,
pengganasan, dan epidemik SARS juga telah secara langsung memberikan impak kepada
ekonomi global, serantau dan tidak terkecuali Negara Brunei Darussalam.

Namun demikian, fundamental ekonomi yang baik telah sedikit sebanyak dapat
mengelakkan negara kita dari mengalami kemelesetan ekonomi yang drastik.
Fundamental ekonomi yang kukuh itu, sedikit sebanyak telah dapat menyediakan
kemudahan perkembangan kepelbagaian ekonomi. Secara spesifik di sektor sumber-
sumber utama, negara telah berjaya menunjukkan peningkatan pencapaian dalam
menyumbang kepada KDNK, iaitu daripada 2.5 % pada tahun 1989 kepada 3.6 % pada
tahun 2002. Perincian sumbangan kepada KDNK pada tahun 2002 daripada setiap sektor
sumber-sumber utama, pembuatan dan pelancongan mengikut penyataan dari Jabatan

Perancangan dan Kemajuan Ekonomi (JPKE) adalah seperti dalam Jadual 1:

JADUAL 1: SUMBANGAN SEKTOR SUMBER UTAMA, PEMBUATAN DAN
PELANCONGAN KEPADA KDNK.

Sektor 1984 2002
% B$ Juta % B$ Juta

Pertanian 0.7 10 2 147
Perikanan 0.2 12.3 1.2 90.7
Perhutanan 0.16 13.1 0.4 27.9
Pembuatan 3.2° - 3.7 483
Pelancongan® 1.1° 72.5° 2 149.1

Sumber: Jabatan Perancangan dan Kemajuan Ekonomi (JPKE)

2 Bagi tahun 1996 ® Sub-sektor restoran dan hotel

¢ Bagi tahun 1991

Walaupun tahap perkémbangan yang dicapai berasaskan kepada kiraan KDNK agak
rendah, tetapi menunjukkan peningkatan yang menggalakkan dan menjanjikan
sumbangan yang lebih bermakna di masa yang akan datang dimana sebilangan daripada
komoditi keluaran tempatan telah memenuhi keperiuan sara diri (self-sufficiency),
sebahagiannya memperlihatkan perkembangan yang menggalakkan dan berjaya
menembusi pasaran eksport.

Sumbangan kepada KDNK di sektor pertanian umpamanya telah meningkat dari 0.7%
bernilai B$10 juta pada tahun 1984 kepada 2.0% bernilai B$147 juta pada tahun 2002.
Negara telah mencapai tahap sara diri sepenuhnya dalam pengeluaran telur, ayam
pedaging dan sayur daun tropika. Pencapaian ini dikira sebagai signifikan jika
dibandingkan dengan negara-negara membangun yang lain.

Sumbangan sektor perikanan pula telah meningkat dari 0.2% bemilai B$12.3 juta pada
tahun 1984 kepada 1.2% bernilai B$90.7 juta pada tahun 2002. Inisiatif baru dalam
menerokai industri akuakuitur telah membuktikan kejayaan yang cemeriang dimana
penghasilan udang rostris bukan saja memenuhi keperluan domestik malahan telah
berupaya menunjukkan potensi besar dan telah menembusi pasaran eksport. Pada tahun
2001, jumiah eksport hasil perikanan mencapai 467.4 tan metrik bernilai kira-kira B$1.8
juta.

Keprihatinan Kerajaan dalam melestarikan alam sekitar juga dapat diperiihatkan dimana
negara telah dapat mempertahankan 78% kawasan negeri diliputi oleh hutan, melalui
pengurusan hutan lestari dan dasar pemeliharaan yang mantap bagi mengimbangi
kerancakkan pembangunan prasarana dan perbandaran dengan keperiuan
kemasyarakatan samaada terhadap menyediakan taman untuk riadah serta keperiuan
kegunaan kayu tempatan. Dengan dasar pengurangan pembalakkan daripada 200,000
meter padu setahun sebelum 1990 kepada 100,000 meter padu setahun sehingga kini
bagi memastikan pengurusan hutan yang lestari dan dasar kegunaan kayu untuk
tempatan, bukan untuk eksport telah menyumbang kepada KDNK sebanyak B$27.9 Juta
pada tahun 2002. Negara amat berbangga dengan pencapaian 75% hutan negara masih
di kelasifikasikan hutan primari dimana kejayaan ini telah dapat menjadikan negara
sebagai " Green Jewel of Borneo”, satu-satunya kedudukan yang unggul di rantau Asia.

Sumbangan sektor pembhatan pula, meningkat dari 3.2% pada tahun 1996 kepada
3.7% pada tahun 2002. Sehingga tahun 2003, jumliah pelaburan dianggarkan sebanyak
B$714.2 juta dimana B$220.8 juta adalah daripada pelabur asing. Sumbangan industri
pakaian menunjukkan pencapaian yang amat menggalakan di mana merupakan
penyumbang terbesar selain daripada minyak dan gas yang bemnilai B$ 336 Juta pada
tahun 2002.

Industri pelancongan, walaupun masih di tahap ‘infancy’, temyata usaha menjadikan
negara sebagai pintu masuk pelancongan Borneo dengan memberikan tekanan
mempromosikan eko-pelancongan telah membuka jalan ke arah perkembangan yang
menggalakkan dimana julah pelancong ke negara ini telah meningkat 485 dari 226,343
orang pada tahun 1991 kepada 336,481 orang pada tahun 2000. Sesuai dengan
kedudukannya yang masih di peringkat awal maka penumpuan sebelum ini lebih
menekankan kepada penyelarasan dasar dan pembangunan infrastuktur yang dapat
mempermudahkan pertumbuhannya. Perkembangan dalam sektor ini juga akan
memberikan lebih ruang kepada pengusaha-pengusaha dan ahli permniagaan tempatan
untuk lebih bergiat aktif dalam aktiviti ekonomi yang berupa ‘spin-offs’. Kegiatan
restoran dan hotel telah menyumbang 2% kepada KDNK yang bemnilai B$149 juta pada
tahun 2002.

2.2 Sumbangan Kepada Peluang - Peluang Pekerjaan.

Sepanjang dua puloh tahun kebelakangan, sektor sumber-sumber utama (pertanian,
perikanan dan perhutanan) dan industri pembuatan dan pelancongan secara
keseluruhannya telah memberikan 51,000 peluang-peluang pekerjaan. Sektor pertanian
telah menawarkan peluang pekerjaan tertinggi (23,265 orang) diikuti dengan sektor
pembuatan (19,244 orang) seperti dalam Jadual 2.

JADUAL 2: PELUANG — PELUANG PEKERJAAN DI SEKTOR SUMBER UTAMA,
PEMBUATAN DAN PELANCONGAN PADA TAHUN 2002

Sektor Peluang Pekerjaan (Orang)
Pertanian 23,265
Perikanan - 4,325
Perhutanan 55
Pembuatan 19,244
Pelancongan 3,595
Jumlah 50,984

2.3 Entiti Pelaburan KPSU

Demi memperkesankan lagi usaha menarik pelaburan asing dalam program
kepelbagaian ekonomi, Semaun Holdings Sdn. Bhd. telah ditubuhkan untuk berperanan
sebagai perintis kepada industri yang membabitkan pelaburan asing. Sumbangan aktibiti
pelaburan Semaun Holdings dan syarikat-syarikat di bawah kawalannya kepada
pertumbuhan industri termakan udang rostris telah dapat mencatatkan peningkatan
pengeluaran ketahap 167.6 metrik ton pada tiga suku tahun. Syarikat juga telah berjaya
menembusi pasaran eksport udang yang sudah diproses bernilai B$9.6 juta setahun.
Manakala di sektor pembuatan Syarikat telah berjaya menengahkan hasil kraftangan
anak tempatan dalam bentuk barangan kristal yang bermutu tinggi dan juga penghasilan
panel suria bagi pasaran tempatan dan eksport. Jaringan dan rangkaian rakan niaga
dengan syarikat — syarikat luar negara dan tempatan telah memudahkan pemindahan
teknologi, pasaran eksport dan perlaksanaan pembesaran aktiviti  pengusaha -

pengusaha tempatan.

